
Lefel: Mae’r dasg hon yn addas ar gyfer lefel Hyfedredd
Defnyddio’r Berfau Cywir

gan Heini Gruffudd
Trafodwch y canlynol gyda’ch dosbarth:

1.
Mae Saesneg yn defnyddio ‘out’ (allan) yn aml ar ôl berfau.

Meddyliwch am enghreifftiau.
2. 

A oes gwahaniaeth rhwng y rhain yn y Gymraeg? 

edrych
edrych allan

mynd

mynd allan

torri

torri allan

taflu

taflu allan

cwympo
cwympo allan

mynd

mynd allan

Pryd dylen ni ddefnyddio ‘allan?’ Pryd dylen ni feddwl am ferf arall?

3. Mewn parau, gofynnwch i’r dosbarth gwblhau’r dasg isod:

     Rydych chi’n ysgrifennu llyfr hanes ac rydych chi wedi gwneud nodiadau bras.  

     Newidiwch eich nodiadau i iaith ffurfiol.

Torrodd y rhyfel mas yn 1939. Cyn hyn rodd y Natsïaid wedi cwmpo mas â phawb arall, ac wedi gwneud yn siwr eu bod yn dala arno i rym. Aethon nhw mas o’u ffordd i wneud pethe’n anodd i lot o bobol trwy baso lot o ddeddfau. Doedd hi ddim yn werth i bobol gyffredin edrych mas am drwbwl. Bydden nhw’n cael eu cosbi trwy gael eu hala mas o’r wlad, a byddai Iddewon ac eraill yn cael eu taflu mas o’u swyddi. Byddai dim hawl ’da nhw i fynd mas i’r sinema na mynd mas gyda phobol odd yn cael ’u hystyried yn Ariaid. Ar ddiwedd y dydd, fe godon nhw’r gwersylloedd lle cas miliynau o bobl eu cadw i mewn i ddechrau, wedyn eu hala mas i weithio mewn ffatrioedd, ac wrth gwrs aethon nhw mas o’u ffordd i ladd miliynau.
